Nafarroako Parlamentuak, 2016ko maiatzaren 19an egindako Osoko Bilkuran, ondoko erabakia onetsi zuen: “Erabakia. Horren bidez, Nafarroako Gobernua premiatzen da zenbait ekintza egin ditzan gizarte-zerbitzuen kalitatea hobetzeko”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agintzen dut. Honakoa du testua:

“Nafarroako Parlamentuak Nafarroako Gobernua premiatzen du:

1. Gaur egungo kalitate-eskakizunen arabera alda dezan 209/1991 Foru Dekretua, maiatzaren 23koa, azaroaren 13ko 9/1990 Foru Legea garatzen duena, Gizarte zerbitzuen arloko baimen, arau-hauste eta zehapenen araubideari buruzkoa.

2. 2010-2013 aldirako Nafarroako Gizarte Zerbitzuen I. Kalitate Planaren ebaluazioa 2016a amaitu baino lehen egin dezan.

3. Gizarte zerbitzuen egoerari buruzko diagnostikoa egin dezan eta bigarren Kalitate Plana 2018a baino lehenago presta dezan. Plan horrek honako eduki hauek bilduko ditu, gutxienez:

– Zerbitzu-eredu berritzaileen ikerketa eta ezarpena.

– Eskubide Sozialetako Departamentuarenak diren zerbitzuak hitzartzeko orduan gutxieneko baldintza teknikoak eta lan arlokoak ezartzea.

– Langileentzako prestakuntza plana

– Lana bateragarri egiteko neurriak

– Erabiltzaileen eta haien familien parte-hartze handiagoa

– Zaintzaile informalak babesteko eta trebatzeko neurriak

4. Gizarte Zerbitzuen Zorroan aipatutako zerbitzu ezberdinetarako protokoloak, erregistroak eta programak zehatz ditzan, lehentasuna emanda egoitza-izaerako zerbitzu bermatuei, nahitaez bete beharrekoak zerbitzu publikoentzat eta postu itunduentzat.

5. “El Vergel” zahar-etxetik zentro-kudeaketako proiektu bat presta dadin, beste zahar-etxe batzuentzat kudeaketa-eredu izanen dena. Kudeaketa eredu hori kalitatean oinarritu behar da, pertsona bakoitzaren beharrizanak eta nahiak hartu behar ditu aintzat, eta kontuan hartu beharko du eta behar diren bitartekoak jarri baldintza duinak bermatzeko, lanak eragin negatiborik izan ez dezan langileen osasunean.

6. Adimen-desgaitasuna duten helduak artatzen dituen San José egoitzak zentro-kudeaketako proiektu bat presta dezan, Schalock-en kalitate ereduan oinarritzen dena”.

